
1. KONTZEPTUA

Kontratuaren definizioa hiru elementuek osatzen dute:

* Kontratua bi alderdi edo gehiagoren artean egiten da

* Alderdi horiek ados egon behar dute

* Adostasun horren helburua da ondarezko obligaziozko erlazioak sortzea, iraungi edo aldatzea

2. KONTRATUAREN ELEMENTUAK, ORO HAR

KZ 1261 artikuluaren arabera, kontratuaren elementuak dira adostasuna, objektua (zeren gainean erortzen den adostasuna), eta kausa; zenbaitetan forma jakina izatea ere beharrezkoa izango da (KZ 1280).

3. ADOSTASUNA

Adostasuna kontratuaren oinarria da.  Kode Zibila iusnaturalismoaren garaitik oso izpirituala da, eta ondorio batera iritsi da: kontratuaren funtsa borondatea dela, eta beraz horrekin nahikoa dela kontratua existitzeko. Zuzenbide Erromatarrean, aldiz, formalismoa eta solemnidadea ezinbestekoa zen.


Adostasuna zein den zehazteko, borondate deklarazioa eskatzen da (borondatearen kanporaketa), bi motatakoa dena: eskaintza eta onarpena. Borondate deklarazio horiek objektu eta kausa ba izan behar dute, eta baliozkoak izateko deklarazioa egiten duten subjektuak iharduteko gai izan behar dira.

4. OBJEKTUA

KZ 1261 artikuluak objektua aipatzen du kontratuaren ezinbesteko elementu bezala, baina ez du definiziorik ematen. Doktrinarentzat, objektua da kontratatzaileen borondatearen xedea; beraz, kontratuaren objektua ez omen da bakarrik kontratua zerengan egiten den, lortu nahi den helburu orokorra baizik. KZ 1271 eta hurrengo artikuluetan esaten da objektu horrek nolakoa izan behar duen, bost ukanbehar eskatuz:

- Objektua existitzea (KZ 1271), egunekoa zein etorkizunekoa izan. Etorkizuneko objektuen gain, muga ezartzen da: etorkizuneko herentziaren eta dohantzen gainean ezin da kontraturik egin (arrazoi moralengatik).

- Objektua posiblea izatea, objektua egingarria edo emangarria izatea. Ahalgarritasunean, gradu ezberdinak daude:

* Erabat ezinezkoa den prestazioaren kasuan, kontratua erabat nulua edo deuseza bihurtzen da.

* Ahalgarritasuna partziala bada, hartzekodunari komeni bazaio, egin daitekeen hori egingo da, bestela ez (KZ 1480.2)

* Ezinezkotasun eratorria: kontratatzeko momentuan posiblea izanik, hura betetzeko momentuan ezinezkoa bihurtzen bada. Aztertu beharko da zeinen kulparengatik bihurtu den ezinezkoa: zorduna edo hartzekodunaren kulpagatik izan bada, ez-betetzea emango da, eta horren indemnizazioa eman beharko da; indar gaindiezina edo ausazko kasuagatik bada (subjektuaren portaerari egozgarri ez bazaio), kontratua iraungiko da.

- Objektua lizitoa/zilegia izatea (KZ 1271, KZ 1255 artikuluan bezalaxe). Objektuak giza-komertzioaren barruan egon behar dute. Objektu ez-zilegitzat hartuko dira jabari publikokoak, regenerableak ez diren giza organoak, trafiko mugatua duten objektuak (armak, drogak... lege baten ondorioz mugatutako trafikoa), zerbitzu batzuk (legea eta moralaren kontra doazenak, adibidez, KZ 1583 artikuluan aipatzen den bizitza osorako arrendamendua)...

- Objektua zehaztua edo zehazgarria izatea (KZ 1273). Objektua hasieratik zehaztua badago, ez dago arazorik. Baina gerta daiteke zehaztu aurretik objektu hori irekita uztea, etorkizunean zehaztuko dela esanez. Klausula hori ez da beti baliozkoa, batzuetan kontratuaren inexistentzia ekarriko du: zehazte hori alderdietako baten esku uzten denean (KZ 1449). Ordea, zehaztapen hori muestren bidez edo hirugarren baten esku utziaz egin daiteke.

5. KAUSA

Kausa definitzeko zaila den kontzeptua da. Hau ulertzeko modu hobea da honen historia ezagutzea (irakurri GETE ALONSO autorearen manuala).


Termino hau Zuzenbide Erromatarretik dator, non obligazioen kausa jakinak eta tasatuak zituzten, eta Digestoaren glosatzaileekin kontratuaren ideia asmatzen denean, kausa obligazioetatik kontratuetara pasatuko da. Nahaste hori oraindik ere Kode Zibilean isladatzen da (KZ 1261.3, obligazioen kausa).


KZ 1274 artikuluan kontratuen kausak agertzen dira: “En los contratos onerosos se entiende por causa, para cada parte contratante, la prestación o promesa de una cosa o servicio por la otra parte; en los remuneratorios, el servicio o beneficio que se remunera; y en los de pura beneficencia, la mera liberalidad del bienhechor”
* Kontratu onerosoetan (kostu-bidezkoak) ( beste aldearengandik zerbait jasotzeko asmoa (pretazio-kontraprestazioa)

* Kontratu gratuitoetan (lukratiboak, batek irabazia lortzen duelako) ( liberalidadea

* Kontratu remuneratorioetan ( ?!?!?!?!?!?!?!?!?!?!?!?!?!?!


Kausaren aplikazio praktikoa da lege-maula ekiditea, hau da, kontratuaren zilegitasuna kontrolatzeko balio du. Hau da, negozioa simulatzen denean legearen aplikazio zuzena ekiditeko, kontratuaren kausa akastuna izango da.


Kausaren ukanbeharrak:

* Kausa existitu behar da, bai negozio tipikoetan, bai atipikoetan. Negozio batean kausa erabat falta denean, simulazioa absolutua da, ez dago kontraturik.

* Kausa egiazkoa izan behar da. Faltsua bada, (simulazio erlatiboaren kasuan: salerosketa deitzen diogu, baina benetan donazioa da), negozio simulatua ez da existituko, baina baliozkoa izango da negozio disimulatua, beti ere hura existitzeko beharrezko elementu guztiak baditu.

* Kausa legezkoa izan behar da. Kausa fraudulentoa bada (ordenamendu juridikoa ekiditeko simulatu bada), kausa ez da baliozkoa, eta negozioa ez da existitzen.

6. FORMA

Zenbait kasuetan, forma beharrezkoa da (KZ 1278-1280). Printzipioz, borondate deklarazio guztiek forma bat edo bestea behar dute, borondatea kanporatu behar da, eta kanporatze horrek formaren bat izan behar du. Beraz, zentzu zabalean, kontratu guztiek dute forma; zentzu hertsian, aldiz, forma da borondate adierazpena egiteko Kode Zibilak jasotzen duen prozedura konkretua.


Hau da, printzipio orokor moduan, kontratuek ez dute forma jakinik behar baliozkoak izateko, edozein borondate adierazpenak balio du ulergarria den bitartean. Printzipio honi zenbait salbuespen egiten zaizkio:

- KZ 1280 artikuluko kontratuek dokumentu publikoa (fede publikoa ematen duena) eskatzen dute horiek hirugarrenekiko oposagarriak izateko (obligazioa sortzeko ez da formarik behar; bai, ordea, hirugarrenak lotzeko), hau da, forma ad utilitatem da beharrezkoa, ez da konstitutiboa.

* Ondasun higiezinen gaineko eskualdaketak

* Denbora luzerako ondasun higiezinen gaineko alokairuak

* Botere edo apoderamiento bereziak (ezkontzarako, epaiketarako, eskritura publikoa eskatzen duen edozein akziorako...)

* Akzioaren lagapena

* Kantitate ekonomiko handien gaineko kontratuak

- Beste artikulu batzuek, berriz, forma berezia eskatzen dute kontratua existitzeko, hau da, forma konstitutiboa edo eratzailea da, ad solemnitatem.

* Oinordetza eskubideen eta ezkontza eraentzaren eskubideen errenuntzia

* Ondasun higiezinen dohantza (KZ 632)

* Hipoteka

* Ezkontza kapitulazioak (zein ondasunei ez zaien ezkontzaren eraentza edo erregimen bera aplikatzen)


KZ 1279 artikuluak dio kontratu mota horiek ospatzerakoan, borondate deklarazioak egin ostean, alderdietako edozeinek eska diezaiokeela besteari legeak eskatzen duen forma betetzea.


Bestalde, alderdiek ez dute inongo eragozpenik beste kontratu motetan forma berezia eskatzea adosteko.

7. KONTRATU MOTAK

- Kontratuaren perfekzio-momentuaren arabera (kontratua dagoeneko existitzen dela esan dezakegun momentua), hiru kontratu mota ditugu:

* Kontratu konsensuala edo adostasunezkoa. Adostasun hutsarekin kontratua perfekzionatzen da

* Kontratu erreala (gauzen gainekoa). Adostasunaz gain, gauzaren entrega (traditio) eskatzen dute. Batzuen ustez, honen ezaugarri erabakiorra ez da entrega, gauza material baten gainean eskubide bat sortu, eraldatu edo transmititzen baizik.

* Kontratua formalak (KZ 1278 eta hurrengoak). Kontratu hauek existitzeko, forma berezia eskatzen da (adibidez, hipoteka existitzeko beharrezkoa da eskritura publikoan jasotzea eta erregistroan inskribatzea).

- Kontratuek sortzen duen obligazio kopuruaren arabera (( alderdi kopurua):

* Aldebakarrekoak: dohantza, mailegua, depositoa...

* Aldebikoak edo sinalagmatikoak: obligazioak bi aldetan sortzen dituztenak (kontratu gehienak)

* Aldeanitzekoak: obligazioak bi alderdi baino gehiagotan  sortzen dituztenak, lankidetza edo kolaborazio antolatua suposatzen dutenez kide guztiengan sortzen dutelako obligazioa (sozietate kontratuak...).

- Kostubidezkoak (onerosoak) eta lukratiboak (dohainezkoak)

* Kostubidezkoek bi alderditan eragiten dute sakrifizio eta onura ekonomikoa. Hauetan prezioa deritzon prestazioak balio subjektiboa du, hau da, alderdiek erabakitzen dute beraientzat zenbat balio duen prestazio horrek.

* Lukratiboek alderdi bakarrean eragiten dute sakrifizio ekonomikoa; bestean, berriz, onura edo lukroa.

- Kontratu konmutatiboak eta aleatorioak. Ardatza da prestazioen finkapena.

* Konmutatiboak: prestazioak hasieratik finkatuak dituztenak

* Aleatorioak (ausazkoak): finkapena etorkizuneko gertakari ez ziur baten araberakoa izango denean, nahiz denbora indeterminatu baten zehar uzten direnak (adibidez, aseguru kontratua, apostua edo jokoa...)

- Kontratu tipikoak eta atipikoak
* Tipikoak: legezko erregulazio edo tipo bat dutenak. 

* Legezko erregulaziorik ez dutenak.


KZ 1255 artikuluaren arabera, autonomia pribatuaren izenean, partikularrek nahi dituzten hitzarmenak sina ditzakete. Honela, aukera ezberdinak dituzte: legera meneratu, zenbait modifikazio egin, edo kontratua asmatu. Hala ere, gaur egun oso zaila da kontratu atipikoak sortzea, legegilea berehala arautzen saiatzen delako (adibidez, leasing kontratua, salerosketa eta alokairuaren arteko kontratua dena).

